
Cyfathrebu Lefel 1

Ymhelaethu ar ofynion y dystiolaeth

Mae hyn yn golygu arddangos eich sgiliau wrth:
· siarad a gwrando
· darllen
· ysgrifennu
mewn cyd-destunau cyfarwydd, rhai ohonynt yn gorfod bod yn ffurfiol, sydd yn gysylltiedig ag addysg, hyfforddiant, gwaith a swyddogaethau cymdeithasol. 

Nodiadau
1. Mae pob lefel o’r sgil yn ymgorffori’r lefelau blaenorol ac yn adeiladu arnyn nhw. Felly, er enghraifft, yn C1.3 mae’r gofyn am ‘atalnodi’n gywir, gan gynnwys collnodau’ yn cynnwys hefyd priflythrennau ac atalnod llawn (LM1), marc cwestiwn (LM2) a’r ebychnod (LM3).

2. Ar y lefel hon, dylai’r cynnwys a’r deunyddiau fod yn syml, h.y. yn rhai y byddwch chi yn aml yn eu gweld yn eich gwaith, wrth astudio neu mewn gweithgareddau eraill, a bydd y cynnwys yn cael ei roi yn uniongyrchol â llinellau rhesymu a phrif bwyntiau sy’n hawdd eu hadnabod. Fodd bynnag, byddwch yn adeiladu ar sgiliau Lefel Mynediad 3 drwy weithio mewn ystod mwy eang o gyd-destunau a thopigau, gan ddarllen ac ysgrifennu dogfennau hirach a mwy amrywiol, a chan fod yn fwy beirniadol o’ch gwaith siarad a’ch gwaith ysgrifennu.
3. Rhaid i chi ddarparu tystiolaeth o’ch sgiliau Cyfathrebu fel y maen nhw’n cael eu nodi yng ngholofn gyntaf y ddogfen hon ar ymhelaethu. Bydd yn rhaid i’ch tystiolaeth gael ei rhoi yn y dull sy’n cael ei ddisgrifio yn yr ail golofn (‘Gofynion Tystiolaeth’). Er mwyn cyflwyno’r dystiolaeth hon, bydd angen i chi feddu ar y sgiliau sy’n cael eu rhestru yn y drydedd golofn.

4. Mae’r ‘Arweiniad’ yn y bedwaredd golofn yn cefnogi’r gofynion sy’n y tair colofn gyntaf, a’i fwriad yw rhoi cyngor a chymorth i chi a’ch athro/tiwtor/hyfforddwr yn eich gwaith. Mae’n rhoi esboniadau o rai o ofynion y safonau a all fod yn ddefnyddiol wrth i chi ddatblygu eich sgiliau Cyfathrebu ar Lefel 1 a chynhyrchu tystiolaeth o’ch gwaith. Nid yw’n rhan orfodol o’r safonau.
5. Mae’r Diffiniadau Gorfodol yn rhoi union ystyr rhai geiriau yn y ddogfen. Rhaid i chi gyfeirio atynt bob amser wrth ddatblygu eich sgiliau, casglu tystiolaeth a pharatoi ar gyfer asesiad.

6. Nid datganiadau tyst fydd yr unig fath o dystiolaeth y byddwch yn ei rhoi. Rhaid i chi roi tystiolaeth arall i gefnogi datganiadau tyst.

Tystiolaeth

Ar Lefel 1, byddwch yn cael eich asesu trwy bortffolio o dystiolaeth. Defnyddir y term ‘tystiolaeth’ yn y ddogfen hon i gyfeirio at y gwaith y byddwch chi’n ei gynhyrchu ar gyfer yr asesiad terfynol.
Rhaid i’r testunau y byddwch yn eu darllen gynnwys, rhyngddyn nhw, ddelweddau a symbolau.

Rhaid cael tystiolaeth bod eich holl waith wedi cael ei asesu a’i ddilysu, e.e. rhaid cael cofnodion/nodiadau, wedi eu hysgrifennu gan aseswr cymwys, yn cadarnhau mai chi wnaeth y gwaith a’i fod wedi ei wneud i’r safon ofynnol.

Datganiad mynediad
Efallai na fydd ymgeiswyr ag anableddau penodol yn gallu dangos eu bod yn gymwys drwy gyflwyno yr holl dystiolaeth yn y dull a nodir.

Ar gyfer yr ymgeiswyr hyn, gellir gwneud addasiadau rhesymol i ofynion y dystiolaeth lle bo hynny’n briodol.  Mewn rhai achosion, mae’n bosib y gellir caniatáu eithrio.  Am fanylion, gweler yr arweiniad i’r safonau.
C1.1 Siarad a Gwrando
	Mae’n rhaid i chi roi tystiolaeth eich bod chi’n medru:
	Gofynion Tystiolaeth
	Er mwyn dangos eich bod chi’n gymwys, mae angen i chi wybod sut i:

	C1.1.1
Deall ac ymateb i’r iaith a siaredir mewn ystod o gyd-destunau.
	Gallwch gael gwahanol fathau o dystiolaeth yn cynnwys cofnod clywedol/gweledol a datganiadau tyst.

Gallwch gael tystiolaeth o gyd-destun trafodaeth ar gyfer C1.1.3. Fodd bynnag, gallwch hefyd gael y dystiolaeth mewn sefyllfaoedd mwy anffurfiol yn eich bywyd bob dydd ac yn y gwaith.

Rhaid i’r cyd-destunau gynnwys o leiaf un sgwrs neu drafodaeth wyneb yn wyneb.


	· ganfod manylion a gwybodaeth berthnasol o esboniadau, cyfarwyddiadau a thrafodaethau mewn ystod o gyd-destunau

· gwrando’n ofalus ac ymateb yn adeiladol i’r hyn mae eraill yn ei ddweud

· defnyddio strategaethau i ddangos eich bod yn gwrando ac i egluro a chadarnhau eich bod yn deall

	C1.1.2

Siarad i gyfathrebu 

· gwybodaeth 

· teimladau

· barn

· cwestiynau

· cyfarwyddiadau 

am dopigau cyfarwydd, gan ddefnyddio iaith briodol, ac mewn ystod o gyd-destunau.


	Gallwch gael gwahanol fathau o dystiolaeth yn cynnwys cofnod clywedol/gweledol a datganiadau tyst.

Gallwch gael tystiolaeth o gyd-destun trafodaeth ar gyfer  C1.1.3. Fodd bynnag, gallwch hefyd gael y dystiolaeth mewn sefyllfaoedd mwy anffurfiol yn eich bywyd bob dydd ac yn y gwaith.

Rhaid i’r cyd-destunau gynnwys o leiaf un sgwrs neu drafodaeth wyneb yn wyneb.


	· barnu pryd i siarad a faint i’w ddweud 
· mynegi ffeithiau, cwestiynau, esboniadau, cyfarwyddiadau, adroddiadau a disgrifiadau o dopigau cyfarwydd yn glir 
· defnyddio strategaethau i gefnogi’r hyn yr ydych yn ei ddweud
· cyflwyno gwybodaeth a syniadau mewn dilyniant rhesymegol 
· ymateb i gwestiynau am ystod o bynciau cyfarwydd
· mynegi’ch teimladau a’ch barn yn glir pan fo hynny’n briodol 
· defnyddio iaith sy’n addas i’ch gwrandäwr/gwrandawyr a’r cyd-destun

	C1.1.3

Cymryd rhan mewn trafodaethau ffurfiol gyda dau neu fwy o bobl eraill.
	Gallwch gael gwahanol fathau o dystiolaeth yn cynnwys cofnod clywedol/gweledol a datganiadau tyst.

Rhaid cael tystiolaeth o ddwy drafodaeth o leiaf. Rhaid i un o leiaf o’r rhain fod wyneb yn wyneb.

Ni fydd y ‘ddau neu fwy o bobl eraill’ yn cynnwys yr aseswr. 

Rhaid i’r dystiolaeth gynnwys nodiadau’r ymgeisydd wrth iddo baratoi ar gyfer y drafodaeth.


	· paratoi ar gyfer trafodaethau fel y gallwch ddweud pethau a darparu gwybodaeth sy’n berthnasol i’r pwnc a phwrpas y drafodaeth

· cymryd rhan mewn trafodaeth grŵp bwrpasol er mwyn dod i gyd-ddealltwriaeth 

· cyfrannu’n glir a pherthnasol i drafodaethau

· parchu hawliau eraill i gymryd eu tro mewn trafodaethau

· defnyddio ymadroddion neu ystumiau priodol er mwyn ymuno â’r drafodaeth.


C1.2 Darllen
	Mae’n rhaid i chi roi tystiolaeth eich bod chi’n medru:
	Gofynion Tystiolaeth
	Er mwyn dangos eich bod chi’n gymwys, mae angen i chi wybod sut i:

	C1.2.1

Darllen, deall a chael gwybodaeth yn annibynnol o ddau fath gwahanol o destun o leiaf.

Rhaid i un testun o leiaf gynnwys delwedd. 

Rhaid i un testun gynnwys o leiaf 250 o eiriau.
	Rhaid i’r testunau fod o wahanol fathau a chael gwahanol bwrpasau.

Rhaid i’r ymgeisydd weithio’n annibynnol i ddewis deunydd o’r testunau er mwyn ateb pwrpas ei dasg.

Rhaid peidio â rhoi cyfeiriadau tudalennau manwl i’r ymgeisydd.

Gall llawer o’r dystiolaeth bod yr ymgeisydd wedi arddangos y sgiliau gofynnol fod ymhlyg yn y gwaith gafodd ei wneud ar gyfer C1.3.1 ond rhaid cydnabod hyn yn y portffolio.

Gall y dystiolaeth gael ei chefnogi gan lungopïau o destunau a/neu ddelweddau wedi eu hanodi gan yr ymgeisydd.


	· ddarllen a deall geiriau ac ymadroddion allweddol arbenigol a pherthnasol 
· canfod y prif bwyntiau a’r syniadau mewn testunau a delweddau 
· cydnabod pwrpas amrywiaeth o destunau   
· dod o hyd i wybodaeth gan ddefnyddio systemau trefnu, a’i deall
· dod o hyd i ystyr geiriau ac ymadroddion nad ydych yn eu deall gan ddefnyddio deunyddiau cyfeiriol 
· cael gwybodaeth o destunau a delweddau, gan gynnwys testun sy’n awgrymu ystyr yn hytrach na’i ddweud yn bendant
· gofyn i eraill pan rydych yn ansicr ynglŷn â’r hyn yr ydych wedi’i ddarllen.



C1.3 Ysgrifennu
	Mae’n rhaid i chi roi tystiolaeth eich bod chi’n medru:
	Gofynion Tystiolaeth
	Er mwyn dangos eich bod chi’n gymwys, mae angen i chi wybod sut i:

	C1.3.1

Ysgrifennu dau fath gwahanol o destunau byr i gyfathrebu gwybodaeth i gynulleidfa gyfarwydd, mewn ffurfiau priodol a chan ddefnyddio iaith sy’n addas  i’ch pwrpas a’ch cynulleidfa.

Rhaid i un testun gynnwys o leiaf 250 o eiriau.
	Rhaid arddangos tystiolaeth o’r sgiliau angenrheidiol yn y ddau destun.
Rhaid i’r dystiolaeth ar gyfer pob testun gynnwys nodiadau cynllunio ac o leiaf un drafft â thystiolaeth o wirio.

Yn y gwaith terfynol rhaid i’r brawddegau gael eu ffurfio’n gywir â’r atalnodi, y sillafu, y treiglo a’r gramadeg yn gywir.

Rhaid i’r paragraffu fod yn briodol.

Mae modd cynhyrchu’r dystiolaeth yn electronaidd ond rhaid dilysu mai gwaith yr ymgeisydd ei hun yw.

 
	· gynllunio a drafftio’r ysgrifennu
· cyflwyno gwybodaeth berthnasol mewn ffurfiau sy’n addas i’ch pwrpas a’ch cynulleidfa
· llunio brawddegau cyfansawdd gan ddefnyddio cysyllteiriau priodol
· trefnu’r gwaith ysgrifennu yn baragraffau sy’n dangos dilyniant rhesymegol 
· defnyddio gramadeg sylfaenol yn gywir 
· atalnodi’n gywir, gan gynnwys collnodau
· sillafu’n gywir gan gynnwys geiriau arbenigol
· defnyddio treigladau 
· barnu pa mor berthnasol yw gwybodaeth a faint o fanylder i’w gynnwys at eich pwrpas
· defnyddio iaith sy’n addas i’r pwrpas a’r gynulleidfa
· defnyddio delweddau perthnasol i helpu’r darllenwr i ddeall eich prif bwyntiau 
· cynhyrchu testun sy’n ddarllenadwy 
· gwneud eich ystyr yn glir 
· gwirio a lle y bo angen diwygio eich testunau.

